
9. Beżgħana 
 

 

Mulej, 

qed joqrob iż-żmien 

tal-Ħelsien; 

iżda l-Maltin 

minflok ferħana,  

beżgħana 

mill-ġlied, mill-hemm, 

mid-demm 

ta’ xi rewwixta, 

ta’ kolp ta’ stat 

hekk għal għarrieda. 

Jien f’nofs il-ġlieda 

qiegħed, 

bla ma nitriegħed, 

u l-armi tiegħi: 

kuxjenza safja 

u qalb mimlija 

imħabba u ħeġġa 

għall-art Maltija. 

Jekk kulħadd f’daqqa 

iqum kontra tiegħi, 

Alla jkun miegħi; 

u wkoll jekk naqa’ 

immut rebbieħ, 

għax immut mewta 

t’unur u ġieħ.  


